
Starf og skipulag FFGÍR
FFGÍR eru regnhlífarsamtök foreldrafélaga og foreldraráða grunnskólanna í Reykjanesbæ. Í stjórn sitja formenn og varaformenn foreldrafélaga, og formenn foreldraráða í fimm grunnskólum Reykjanesbæjar, Akurskóla, Heiðarskóla, Holtaskóla, Myllubakkaskóla, Njarðvíkurskóla og Akurskóli auk formanns FFGÍR, alls 16 manns. Stjórn FFGÍR hefur fundað 8 sinnum á þessu skólaári, en reglulegir fundir hafa yfirleitt verið síðasta þriðjudag í hverjum mánuði, auk þess sem þurfa þykir hverju sinni.  
FFGÍR er því vettvangur þar sem foreldrafélögin og ráðin setja fram stefnumið sín og vinna saman að ýmsum málum. FFGÍR er málsvari foreldra grunnskólabarna í bæjarfélaginu og gefur umsagnir um ýmis málefni sem þá varðar. Höfuðmarkmið okkar eru að efla samstarf foreldra, efla samstarf heimila og skóla, og vera málsvari foreldra í Reykjanesbæ. Öll verkefni FFGÍR eru forvarnarverkefni. Stjórn skipar fulltrúa foreldra í fræðsluráð Reykjanesbæjar sem á þessu starfsári ár var formaðurinn Dagný Gísladóttir. Einnig var á sl. hausti ákveðið að fulltrúi lögreglu sæti fundi FFGÍR með tillögu og málfrelsisrétt, til að auka tengsl, samstarf og upplýsingaflæði milli foreldrafélaga/ráða og lögreglu. 

Stuðningur og starfsmaður FFGÍR
FFGÍR fagnar góðu samstarfi og velvilja Reykjanesbæjar og ýmissa stofnana bæjarins, sem og fjölmargra fyrirtækja sem hafa verið örlát á styrki og afslætti vegna ýmissa uppákoma sem FFGÍR hefur staðið fyrir. Fyrir tilstuðlan styrks úr Manngildissjóði sl. haust, líkt og fyrri ár gat félagið m.a. ráðið verkefnastjóra til að framkvæma hin ýmsu verkefni. Í ár, líkt og sl. ár, var verkefnastjóri Ingibjörg Ólafsdóttir Var hún í hlutastarfi, u.þ.b. 40% sem verkefnastjóri FFGÍR frá september 2006 til Nóv. 2006. Hafði hún vinnuaðstöðu heima hjá sér, en með góðan aðgang að skrifstofum bæjarins fyrir t.d. fjölföldun gagna o.þ.h.   Ingibjörg lét af störfum á liðnu ári og tók við af henni Súsanna Fróðadóttir þann 15. Nóvember 2006.
Almennt um foreldrastarf

Tilgangur með foreldrastarfi er fyrst og fremst að stuðla að góðum uppeldis og menntunarskilyrðum barna og unglinga, bæði í skólum og á heimilum. Í grunnskólalögum og aðalnámskrá er lögð áhersla á virka þátttöku í skólastarfi, bæði varðandi nám eigin barna, í foreldrastarfi innan skólans og við gerð skólanámsskrár. Þetta er enn frekar staðfest með tilkomu foreldraráða sem skulu starfa við hvern skóla skv. grunnskólalögum. Fulltrúar foreldra eiga rétt til setu í skólanefndum með málfrelsi og tillögurétti. 

Foreldrar eru mjög breiður hópur með margvíslegar skoðanir og væntingar, en þeir geta í krafti samstöðu haft áhrif á framkvæmd skólamála í sveitarfélögum og á landinu öllu. Til þess þarf foreldrahópurinn að hafa vettvang til að stilla saman strengi og móta sameiginlega stefnu sem komið er á framfæri við skólastjórnendur og sveitastjórnir. Sú áherslubreyting að tengja foreldra meira við ákvarðanatöku um skólamál hefur breytt eðli starfsins í foreldrafélögum frá því að vera skemmti-og fjáröflunarfélag í að vera vettvangur foreldra til samstarfs, áhrifa, upplýsingar og fræðslu. En hver er munurinn á foreldrafélagi og foreldraráði? Þessi hugtök vilja oft vera óskýr í hugum margra þegar talað er um foreldrastarf.

Foreldraráð:

Foreldraráð er mikilvægur formlegur og lögboðinn vettvangur foreldra til að koma skoðunum sínum á skólastarfi á framfæri við skólastjórnendur grunnskóla. Í gegnum foreldraráð koma foreldrar skoðunum sínum og ábendingum varðandi innihald, áherslur og skipulag skólahalds á framfæri við stjórn skólanna. 

Foreldraráði er ætlað að fylgjast með skólanámskrá og öðrum áætlunum um skólahald. Foreldraráð á að hlutast til um að skólanámskráin sé kynnt öllum foreldrum við skólann og að áætlunum hennar sé framfylgt. Skólastjóra er skylt að veita foreldraráði upplýsingar um skólastarfið og niðurstöður mats á starfi skólans. 

Foreldrafélag:

Hlutverk foreldrafélaga er margþætt, helstu áherslur eru  þessar:

· Styðja við skólastarfið og efla tengsl heimila og skóla

· Efla samstarf og tengsl foreldra innbyrðis.
· Upplýsingamiðlun og fræðslustarf.
Skilgreina má foreldrafélög sem skólamálafélög, og einnig sem uppeldis-eða barnaræktarfélög. Foreldrar eru félagsmenn í foreldrafélagi þann tíma sem þeir eiga börn í grunnskóla, en ganga yfirleitt ekki formlega í félagið vegna áhuga á foreldrastarfi.

Eitt af meginhlutverkum foreldrafélaga er að hafa umsjón með bekkjarfulltrúum, veita þeim stuðning og handleiðslu. Yfirleitt hafa foreldrar mestan áhuga á að vinna að verkefnum í tengslum við menntun, uppeldi og félagsstarf eigin barna. Bekkjareiningin er í raun grasrótarhreyfing foreldrafélagsins, og  kjörinn vettvangur fyrir foreldra til að kynnast innbyrðis, kynnast félögum barna sinna, móta sameiginlegar áherslur í uppeldi og fræðast um skólamál almennt. Hlutverk bekkjarfulltrúa er einkum að hafa yfirumsjón með foreldrastarfi í bekknum, eru e.k. trúnaðarmenn foreldra og barna í bekknum, og samstarfsmenn umsjónarkennara. Þeir eru einnig tengiliður bekkjarins við foreldrafélag skólans. Heppilegt er að kjósa 2-3 fulltrúa úr hverjum bekk fyrir hvert skólaár.

Verkefni FFGÍR á árinu 2006-2007

· Fyrirlestrar og fræðslufundir FFGÍR

· Einelti

Þann 7. Nóvember sl. var haldin fjarfundur með Stefáni Karli  í Holtakóla þar sem hann talaði um einelti á meðal barna.  Stefán Karl er talsmaður Regnbogbarna sem eru samtök sem berjast gegn einelti meðal barna og unglinga.  Mældist þetta einstaklega vel fyrir og var vel sótt af foreldrum allra grunnskólana hér í Reykjanesbæ.

· Hvað Ef?
Skemmtifræðsla gegn fíkniefnanotkun fyrir alla nemendur í 9. Bekk. Í Reykjanesbæ. Farið var með þau í rútu inní Hafnarfjörð, þar sem sýningin var haldin og bauð FFGÍR  uppá 2 sýningardaga: 16 og 20 nóvember. Um er að ræða leiksýningu sem notast við leik,söng,ljóð og tónlist til fræðslu. Þar er á mjög nýstárlegan og skemmtilegan máta farið yfir kaldar staðreyndir varðandi neyslu vímuefna.  Marmiðið er  að sýna unglingum fram á að þeir hafa val, og að margar saklausar ákvarðanir geta haft alvarlegar afleiðingar í för með sér.  Það að reykja eina hasspípu eða vera í félagskap þeirra sem leggja stund á fíkniefnaneyslu getur hrundið af stað dapurlegri atburðarás. Sá háttur er hafður á að fyrirtæki, stofnanir eða félög hafa keypt sýningar og boðið skólum. Eftirfarandi aðilar buðu nemendum Reykjanesbæjar:  Forvarnarsjóður Reykjanesbæjar, SPKEF, Landsbankinn, Hitaveita Suðurnesja, sem og Teitur ehf. sem gaf góðan afslátt af hópferðum. 

· Ýmis verkefni FFGÍR

· Ljósanótt

Lögreglan í Keflavík leitaði í lok ágúst til FFGÍR um að sjálfboðaliðar á okkar vegum tækju þátt í samstarfi á Ljósanótt, þ.e.  tækju á móti unglingum sem færðir væru í e.k. skýli/mótttöku ef grunur lægi um ölvun, broti á útivistarreglum o.þ.h. í samstarfi við félagsráðgjafa, björgunarsveit, Útideild og lögreglu. Voru unglingar þar þar til foreldrar kæmu að sækja börn sín. Tóku ýmsir úr okkar röðum þátt í þessu verkefni. Í kjölfarið fundaði verkefnastjóri með þeim sem stóðu að þessu, og var stefnt á að þetta yrði áfram þar sem árangur þótti mjög góður. Listi fyrir sjálfboðaliða til að skrá sig, mun liggja fyrir á uppskeruhátið þann 24.maí 2007.
· Blátt áfram

FFGÍR ákvað að styrkja hvert foreldrafélag um kr. 20.þús, vegna verkefnisins Blátt áfram . Með leikþætti um ofbeldi og kynferðislegt ofbeldi eru brúður sem tala við og taka við spurningum frá börnum um þennan málaflokk.  Brúður sem eru eins og börnin og tala eins og börnin geta oft náð betur til þeirra en fullorðnir.  Geta því svarað spurningum um hvað er satt og hvað er ekki satt þegar um þessi mál er talað. Heiðarskóli fékk þau í heimsókn þann 18.mars og sýndi þetta 2,4 og 6 bekk.  Njarðvíkurskóli fékk þau þann 8.maí og sýndi fyrir 3, 4 og 5 bekk.

Neytendanefnd

Foreldrar eru nú í neytendanefnd með Matarlyst, sem sér um matinn í alla grunnskóla ReykjanesbæjarReykjanesbæjar  Fh. Foreldra í ár voru Víðir Jónsson Heiðarskóla og Álfheiður Jónsdóttir Myllubakkkaskóla.  Tilgangur þessa nefndar var að koma sjónarmiðum foreldra til þeirra sem eru að útbúa matinn fyrir börnin okkar. Matarlyst kom einning á fyrsta fund hjá FFGÍR og kynnti nýtt innheimtukerfi og sýndi hvernig foreldrar geta fylgst með áskrift barna sinna á netinu.  

Salatbar hefur verið tekinn í notkun í hverjum skóla og hefur sú nýjung mælst vel fyrir.


Verklagsaðferð vegna dauðsfalla 

FFGÍR lagði til að verklagsaðferð vegna dauðsfalla í skólum yrði komið á laggirnar.  Grunnhugmyndin kom frá Jóhanni Geirdal skólastjóra í Holtaskóla.  Nú ættu allir skólar að hafa slíka verklegsaðferð hjá sér ef dauðsfall kemur upp. 

· Kannanir á vegum FFGÍR

· Könnun meðal ungmena í 8,9 og 10 bekk um framtíð fjörheima.

Nemendaráð Njarðvíkurskóla lagði til að lagt yrði fyrir 3 elstu bekki grunnskólana könnun um hvar unglingarnir vildu sjá fjörheima í framtíðinni.  En til stendur að flytja þá vegna framkvæmda á svæðinu þar sem fjörheimar eru nú.  Flestir vildu að Fjörheimar yrðu staðsettir miðsvæðis í Reykjanesbæ en ekki að félgasmiðstöð yrði komið á laggirnar innan hvers skóla.

· Frístundarskólinn- breytingar  eigum við að hafa þennan með?

FFGÍR og foreldraráðin lögðu fyrir skólastjórnendur spurningar sem varðar frístundarskólann.  En foreldrar höfðu samband við FFGÍR, þar sem þeim fannst vera töluverð breyting á frístund frá því nú í haust, þegar skólarnir sjálfir hófu að reka þá.  Lagðar voru fyrir skólastjórendur sömu spurningarnar.

· Fyrirspurnir og áskoranir til/frá FFGÍR
· Heimanám 

Í octóber 2006 var skrifuðu grein um heimanám, þar sem óskað er eftir að sveigjanleiki í skilum á heimavinnu sé þannig að nemendur þurfi ekki að vinna heima um helgar eða skila heimavinnu á mánudegi þar sem því sé komið við, og að heimavinna yngstu barna sé eingöngu lestur. Var það í kjölfar könnunar FFGÍR þar sem kom fram að foreldrar vildu gjarnan að börn þeirra fengju helgarfrí frá sinni vinnu líkt og flestir fullorðnir.

· Innra starf FFGÍR

· Starfsdagur fyrir stjórnir

Til að treysta innra starf samtakanna, og veita nýjum og eldri stjórnarmönnum fræðslu og stuðning í starfi sínu, var haldinn haldinn sameiginlegur starfsdagur21..octóber fyrir stjórnarfólk í foreldrafélögum og ráðum, í Fjölbrautarskóla Suðurnesja kl. 10-14. Haldnir voru fyrirlestrar, farið í verkefnavinnu og ýmsa leiki til að fræða þátttakendur og efla starfsanda innan hópsins.

· Verkefnastjóri boðaði til fundar með öllum ráðum og stjórnum
Verkefnastjóri sem tók við í nóvember lagði á það áherslu að vera boðuð til fundar með öllum foreldraráðum og foreldrafélögum.  

· Upplýsingamiðlun og kynningarmál FFGÍR
Víkurfréttir birtu sex sinnum ýmis hvatningarorð FFGÍR til foreldra, ásamt lógói samtakanna, en þeir veittu 50% afslátt af þeim auglýsingum.

Í mars 2007 lagði fyrirtækið  Dacoda lokahönd á nýja vefsíðu sem kom í loftið í Apríl . Þörf er á að þróa þá heimasíðu enn frekar sem gagnvirkt samskiptatæki, og upplýsingaveitu foreldra sem og stjórnarmanna í foreldrastarfi.

· Samstarf FFGÍR og annara
· Samtakahópur

Verkefnastjóri situr sem fulltrúi FFGÍR í samstarfshópi sem var settur á laggirnar í janúar  2006, en hlutverk hans er að vera aðgerðahópur í forvörnum barna og unglinga, greina vandamál og leita leiða til að uppræta þau í samstarfi við ýmsa aðila. Hópurinn fundar hálfsmánaðarlega, og samanstendur af forvarnar og æskulýðsfulltrúa Reykjanesbæjar, fulltrúum kennara, námsráðgjafa, félagsþjónustu, lögreglu, Fjölbrautaskóla Suðurnesja og FFGÍR.

· Fulltrúaráð Heimilis og skóla-landssamtaka foreldra.
FFGÍR sendi verkefnastjóra sinn sem fulltrúa í  Fulltrúaráð Heimilis og skóla (HogS) þann 23-24 mars 2007.  Fulltrúaráð HogS er samstarfs- og samráðsvettvangur foreldraráða og foreldrafélaga í landinu.  Fulltrúar svæðaráða, sem samanstanda af stjórnum foreldrafélaga og foreldraráða, ásamt trúnaðarmönnum á þeim stöðum þar sem slík samtök starfa ekki,  mynda fulltrúaráðið. Það starfar í nánum tengslum við stjórn og starfsmenn HogS. Með tilkomu þess er mynduð breiðfylking foreldra í landinu sem vinnur að eflingu foreldrasamstarfs og gætir hagsmuna foreldra og barna á landsvísu. Markmiðið er að tengja landssamtökin betur svæðaráðum foreldra um allt land til að raddir foreldra heyrist betur og samtakamáttur þeirra eflist. Þeim svæðaráðum sem eiga aðild að samtökunum gefst kostur á að tilnefna einn til tvo fulltrúa, (eftir legu og íbúafjölda) frá viðkomandi svæði í fulltrúaráðið til þriggja ára í senn en stærstu sveitarfélögin skulu eiga einn fulltrúa hvert, þ.e. Reykjavík, Kópavogur, Garðabær, Hafnarfjörður, Seltjarnarnes, Mosfellsbær, Reykjanesbær, Árborg og Akureyri. Er þetta tvímælalaust góður vettvangur og stuðningur fyrir FFGÍR fyrir okkur til að deila reynslu okkar, kynnast fulltrúum annara foreldrasamtaka og læra af reynslu annara.  Samþykkt var hausið 2006 að FFGÍR borgaða félagsgjöld allra skólana hér í Reykjanesbæ til HogS, sem er samtals 50.000 þús kr. Svo nú er hver grunnskóli meðlimur í HogS sér að kostnaðarlausu.

       Góðir gestir í heimsókn til FFGÍR


Séra Skúli Ólafsson og Erla Guðmundsdóttir æskulýðsfulltrúi.

Komu til okkar þann 24 nóvember 2006 og kynntu stefnu kirkjunar í Reykjanesbæ. Töluðu m.a. um kirkjulund sem nýttist vel undir fundahöld og tómastundastarf.  Buðu FFGÍR að halda fundi sína þar.  Við byrjuðum því nýtt ár á nýjum stað og kunnum kirkjunni bestu þakkir fyrir.


Hafþór Bárðason frá Fjörheimum  og 88 húsinu

Hafþór kom þann 9.janúar.2007 og hélt fyrirlestur um unglinga hann talaði m.a um hvernig foreldrar geta komið til móts við unglinga án þess að skapa spennu.  Hafþór fór inná nýjustu kannanir sem sýndu hversu margir unglingar neyta áfengis og vímuefna í dag og hvaða þættir hjálpuðu mest að koma í veg fyrir að þeir velji þá leið.


Hera Ó . Einarsddóttir nýráðin forvarnarfulltrúi Reykjanesbæjar

Hera kom þann 20.febrúar 2007 og kynnti fyrir okkur niðurstöður úr nýrri könnun rannsóknar og greiningar um atferli ungs fólks með tillliti til vímefna og fl.  Þetta voru niðurstöður sem fengnar voru veturinn áður (2005-2006) og lagðar fyrir alla grunnskóla á landinu.  


Tómstundarleiðbeinendur grunnskólana í Reykjanesbæ

Reynt var að fá þá á fund en þeir komust ekki vegna anna og báðu um að fá að koma á fyrsta fundinn á nýju skólaári í ágúst 2007.

· Ýmis önnur mál

· Foreldraverðlaun Heimilis og skóla.  Hvatningarverðlaunin
FFGÍR tilnefndi Reykjanesbæ fyrir að styðja við bakið á foreldrastarfi með veitingu styrks til ráðningu verkefnistjóra FFGÍR, (Foreldraráð og foreldrafélög grunnskólanna í Reykjanesbæ). og hlaut hann verðlaunin að þessu sinni.  Var verðlaunaathöfnin 15.maí 2007.

· Á fundum FFGÍR eru reglulega ýmis mál til umræðu: 

· T.d. Frístundaskóli, Vinnuskóli, Fjörheimar
· Bekkjarfulltrúar: Eitt af meginverkefnum stjórnar hvers foreldrafélags er að virkja bekkjarfulltrúa til starfa. Flest foreldrafélög héldu fundi með skipuðum bekkjarfulltrúum hvers skóla til að virkja þá til starfa, og forsvarsmenn foreldrafélaganna skiptust á ráðum og gagnlegum upplýsingum á fundum FFGÍR. 
· Jólaföndur-samstarf vegna árshátíðar o.s.frv. Forsvarsmenn foreldrafélaga hafa notað þennan sameiginlega samstarfsvettvang til að undirbúa störf sín vegna þessara uppákoma.
· Foreldrasamningar: Samtökin munu halda áfram að leitast við að finna bestu leiðina til að kynna og innleiða þessa samninga meðal foreldra. Verkefnastjóri FFGÍR býður fram aðstoð sína við innleiðslu, í samstarfi við bekkjarfulltrúa. Þetta er tvímælalaust gagnlegt tæki í forvörnum meðal barna og unglinga þar sem þeir styrkja foreldra í hlutverki sínu, og efla samskipti og samtakamátt meðal þeirra.
· Handbækur: Foreldrafélög og ráð eru hvött til að uppfæra handbækur sínar og notast við þær í starfi sínu.
· Heimasíður foreldrafélaga: Foreldrafélög og ráð hvött til að vera sýnileg og aðgengileg foreldrum, með því að uppfæra réttar upplýsingar um stjórnarmenn og fundargerðir á heimasíðu sína. 

· Á döfinni hjá FFGÍR:

· Viðurkenning FFGÍR

FFGíR mun í halda í þá hefð að veita viðurkenningu til aðila sem stjórn FFGÍR var sammála um og mun afhending fara fram þann 24.maí í Duus húsum, listasafni Reykjanesbæjar, þar sem ýmsum öðrum samstarfsaðilum og velunnurum er boðið að taka þátt. Tilnefningaraðilar voru foreldrafélög, foreldraráð og skólar. Tilnefna mátti fleiri en einn. Við tilnefningar var litið til t.d.  einstaklings, vinnustaðar, samtaka o.s.frv. sem er/eru að vinna  gott starf í þágu barna og fjölskyldna í Reykjanesbæ. Sérstök athygli var veitt sjálfboðastarfi og þeirra sem hafa hafa starfað að eflingu tengsla heimila og skóla, forvörnum fyrir börn og unglinga og eflingu og stuðningi fyrir foreldra eða foreldrastarf almennt. 

· Uppskeruhátíð 24.maí

Í kjölfar viðurkenningarathafnar og aðalfundar FFGÍR verður uppskeruhátíð stjórnarmanna foreldrafélaga og ráða, með léttum veitingum og skemmtilegri fræðslu/fyrirlestri Hafþór Bárðason, forstöðumaður 88-hússin mun flytja erindi um örrygi við nettokun barna og ungmena.   Er þetta hugsað sem stuðningur og þakklætisvottur fyrir þá sem starfa í foreldrastarfi, nýir stjórnarmenn boðnir velkomnir og fráfarandi eru kvaddir og þökkuð góð störf. 
· Mappan mín ??? Dagný stendur þetta til

FFGÍR er að vinna að því að dreifa möppum til nemenda 1.bekkjar skólanna í haust, sem þau munu eiga alla sína skólagöngu í grunnskóla. Þar væru geymd öll gögn frá skólanum, einkunnir, viðurkenningar, umsagnir o.fl. Einnig væri þetta gagnlegt fyrir foreldra til að geyma upplýsingar um skólann, blöðunga, fréttablaðið o.s.frv. Markmiðið er að hvetja nemendur að halda utan um verðmæt gögn og vera stolt af vinnu sinni, auk þess sem töskupóstur til foreldra vill gjarnan glatast, þá er þetta ein leið til að auka og liðka fyrir samskiptum heimila og skóla. Er verið að sækja um styrki til að kaupa möppur og kaflaskiptablöð og er vonast til að þetta komist til framkvæmda haustið 2006.

f.h. FFGÍR 

Dagný Gísladóttir

